
 

 

 
Na osnovu člana 28. stav 1. b) Zakona o javnim preduzećima u Federaciji Bosne i Hercegovine 
(„Službene novine FBiH“ broj: 9/05, 81/08, 22/09 i 109/12) i odredaba člana 57. tačka b)  Statuta "JP 
BH POŠTA" d.o.o. Sarajevo, Oduke Odbora za reviziju ''JP BH POŠTA" d.o.o. Sarajevo broj: 
O.R.-45.-34644/26 od 08.10.2026. godine o pokretanju postupka za izbor i imenovanje 
Direktora Odjela za internu reviziju “JP BH POŠTA” d.o.o. Sarajevo, Odbor za reviziju   
r a s p i s u j e: 

 

KONKURS 

ZA IZBOR I IMENOVANJE DIREKTORA ODJELA ZA INTERNU REVIZIJU 

„JP BH POŠTA” d.o.o. Sarajevo 

 

 
I 

Objavljuje se konkurs za izbor i imenovanje 
 

Direktor Odjela za internu reviziju "JP BH POŠTA“ d.o.o Sarajevo 1 izvršilac 

 
 

II 

 
Imenovanje se vrši na period od 4 (četiri) godine sa mogučnošću ponovnog izbora u skladu 

sa zakonom. Dužnosti direktora odjela za internu reviziju utvrđene su čl. 30., 32. i 33. Zakona o javnim 
preduzećima u Federaciji Bosne i Hercegovine i Pravilnikom o radu Odjela za internu reviziju „JP BH 
POŠTA“ d.o.o. Sarajevo.  

III 
 

Naknada i druga prava direktora Odjela za internu reviziju uređuju se ugovorom zaključenim 
sa „JP BH POŠTA“ d.o.o. Sarajevo. 

 
IV 
 

Kandidat koji aplicira za direktora Odjela za internu reviziju mora ispunjavati sljedeće uslove: 
 

A. OPĆI 
 

- da je državljanin Bosne i Hercegovine; 
- da nije otpušten iz državne službe kao rezultat disciplinske mjere na bilo kojem nivou u 

Bosni i Hercegovini u periodu 3 (tri) godine prije dana objavljivanja ovog konkursa; 
- da se na njega ne odnosi član IX.1. Ustava Bosne i Hercegovine; 
- da nije osuđivan za krivično djelo ili prekršaj nespojiv s dužnošću direktora odjela za internu 

reviziju 5 (pet) godina od dana pravosnažnosti presude, isključujući vrijeme zatvorske 
kazne, prije dana objavljivanja konkursa; 

- da nije lice kojem je presudom zabranjeno obavljanje aktivnosti iz nadležnosti direktora 
odjela za internu reviziju; 

- da nije izabrani zvaničnik, nosilac izvršnih funkcija ili savjetnik izabranim zvaničnicima i 
nosiocima izvršnih funkcija u smislu Zakona o sukobu interesa u institucijama vlasti Bosne 
i Hercegovine i Zakona o sukobu interesa u organima vlasti u Federaciji Bosne i Hercego-
vine; 

- da nije na funkciji u političkoj stranci; 
- da nije član Nadzornog odbora, Uprave, niti zaposlenik “JP BH Pošta” d.o.o., kao i da 

nema direktni ili indirektni finansijski interes „JP BH POŠTA“ d.o.o. Sarajevo. 
 



 

 

 
B. POSEBNI 
 

- da ima završenu visoku stručnu spremu ekonomskog smjera stečenu po propisima koji su 
se primjenjivali prije donošenja Okvirnog Zakona o visokom obrazovanju u Bosni i Herce-
govini ili koja je stečena u skladu sa Okvirnim Zakonom o visokom obrazovanju u Bosni i 
Hercegovini i koja je vrednovana sa najmanje 240 ECTS bodova; 

- da ima najmanje 5 (pet) godina radnog iskustva nakon sticanja tražene stručne spreme 
na finansijsko-računovodstvenim poslovima i poslovima interne revizije; 

- da posjeduje certifikat ovlaštenog revizora ili  
- da posjeduje certifikat internog revizora za javni sektor u Federaciji BiH izdat od strane 

Federalnog ministarstva finansija. 
 
 

V 

Prilikom procjene kvalifikacija i iskustva kandidata uzet će se u obzir  i  sljedeće:   
- sposobnost prepoznavanja, zastupanja i zaštite interesa privrednog društva; 
- komunikacijske i organizacijske sposobnosti, inicijativnost i neovisnost u radu i  donošenju 

odluka;  
- znanje i sposobnost razumijevanja poslovnih izvještaja i ukupnog zakonodavstva iz oblasti 

finansija, računovodstva, revizije i interne revizije, a posebno primjena važećih računo-
vodstvenih i revizijskih standarda; 

- iskustvo, angažovanost i rezultati ostvareni u dosadašnjem radu; 
- prednost imaju kandidati sa oba certifikata. 

 
VI 

Prijave kandidata trebaju sadržavati: 
 

- kraću biografiju u kojoj su dužni navesti podatke koji se odnose na posjedovanje stručnih 
znanja vezanih za obavljanje poslova direktora Odjela za internu reviziju, adresu i kontakt 
telefon;  

- uvjerenje o državljanstvu;  
- izvod iz matične knjige rođenih; 
- ovjerenu izjavu da nije otpušten iz državne službe kao rezultat disciplinske mjere na bilo 

kojem nivou vlasti u Bosni i Hercegovini u periodu  od tri godine prije dana objavljivanja 
upražnjene pozicije; 

- ovjerenu izjavu da se na njega ne odnosi član IX. 1. Ustava Bosne i Hercegovine; 
- ovjerenu izjavu da nije osuđivan za krivično djelo ili prekršaj nespojiv sa dužnošću 

direktora Odjela za internu reviziju, pet godina od dana pravosnažnosti presude, 
isključujući vrijeme zatvorske kazne, prije dana objavljivanja upražnjene pozicije; 

- ovjerenu izjavu da nije lice kojem je  presudom suda zabranjeno obavljanje aktivnosti  iz 
nadležnosti direktora Odjela za internu reviziju; 

- ovjerenu izjavu da nije izabrani zvaničnik, nosilac izvršnih funkcija ili savjetnik izabranim 
zvaničnicima i nosiocima izvršnih funkcija u smislu Zakona o sukobu interesa u instituci-
jama vlasti Bosne i Hercegovine (“Službeni glasnik BiH”, br. 13/02, 16/02, 14/03, 12/04 i 
63/08)  i Zakona o sukobu interesa u organima vlasti u Federaciji Bosne i Hercegovine 
(“Službene novine Federacije BiH”, broj 70/08); 

- ovjerenu izjavu da nije na funkciji u političkoj stranci u smislu člana 5. Zakona o ministar-
skim, vladinim i drugim imenovanjima Federacije Bosne i Hercegovine; 

- ovjerenu izjavu da nije član Nadzornog odbora, Uprave, niti zaposlenik J.P. BH Pošta, kao 
i da nema direktni ili indirektni finansijski interes u „J.P. BH POŠTA“ d.o.o. Sarajevo; 

- dokaz o stručnoj spremi – diplomu o završenom studiju; 



 

 

- potvrdu o radnom iskustvu na finansijsko-računovodstvenim poslovima, reviziji i poslovima 
interne revizije; 

- dokaz o posjedovanju certifikata ovlaštenog revizora, ili 
- dokaz o posjedovanju certifikata internog revizora za javni sektor u Federaciji BiH izdatog od 

strane Federalnog ministarstva finansija. 

  Tražena dokumentacija mora biti originalna ili ovjerena fotokopija, ne starija od 3 (tri) mjeseca, 
izuzev izvoda iz matične knjige rođenih koji kao trajni dokument mora biti samo original ili 
ovjerena fotokopija. 

 
 

VII 
 

Kandidati koji budu nominirani  za uži izbor bit će pozvani na intervju. 
 
Postupak izbora provodi se u skladu s načelima transparentnosti, jednakog tretmana kandidata 
i zaštite ličnih podataka u smislu Zakona o zaštiti ličnih podataka.  
 
Kandidat koji bude izabran bit će dužan dostaviti dokaze da nije osuđivan za krivično djelo ili 
prekršaj nespojiv sa dužnošću direktora Odjela za internu reviziju, pet godina od dana 
pravomoćnosti presude isključujući vrijeme zatvorske kazne, prije dana objavljivanja 
upražnjene pozicije, kao i dokaze da mu nije presudom suda zabranjeno obavljanje aktivnosti  
iz nadležnosti direktora Odjela za internu reviziju. 

 
VIII 

 
Konkurs ostaje otvoren 8 (osam) dana od dana zadnjeg objavljivanja. Konkurs će biti 

objavljen u dnevnim novinama Oslobođenje, „Službenim novinama FBiH” i na web 

stranici www.posta.ba 

 

Prijave sa svim traženim dokumentima dostaviti lično ili preporučenom poštom, na 

adresu: 

 

„JP BH POŠTA“ d.o.o. Sarajevo,  
Obala Kulina Bana broj 8.   
sa naznakom: „Prijava za konkurs za izbor i imenovanje direktora Odjela za internu 
reviziju” (NE OTVARATI). 

 
Na poleđini koverte navesti ime i prezime podnosioca prijave i adresu. 

  
Neblagovremene i nepotpune prijave neće se uzimati u razmatranje. 
 
Kandidati će biti pismeno obavješteni o ishodu Javnog konkursa, a priložena dokumentacija se 
neće vraćati. 

 
 
 

 “JP BH POŠTA" d.o.o. Sarajevo 

         ODBOR ZA REVIZIJU 

 

 


